
Remarcas redacziunalas

Ludivic Hendry, Schaffusa, ha publicau dacuort in cudisch cul tetel
«Grenzgänge». Quella ovra cuntegn sper translaziuns ord «Verduras
dalla notg» era texts ch'ein aunc buca cumpari per romontsch. In da

quels, «Damaun mein nus tiel prer», publichein nus cheu egl Ischi seme-
stril ensemen cun «...e violeschan la geometria». /so Camartin, ussa se-
cretari dalla Ligia Romontscha, intitulescha sia contribuziun IGI AGEN ED

IGL JESTER. Quellas REMARCAS SUR DALL'IDENTITAD D'IN SURSIL-
VAN ha el scret gia igl onn 1974 per in auter intent. Oz scrivess el -sco el
di sez - enqual part d'ina autra maniera, da maniera pli distaccada. P.

Clau Lombriser da Rabius sefatschenta cun TENSIUNS E TENDENZAS
ELLA BASELGIA CATOLICA DAD OZ. En siu interessant studi présenta el

ils motivs ch'han menau alla situaziun hodierna e dat lu in sguard el
futur. Sehe Rest Cundrau Demont ha descret el davos Ischi semestril svilup
ed organisaziun dalla Scola da musica Surselva, sefatschenta Simon
Camartin, Mustér, quella ga cun I'instrucziun instrumentala en quella scola
ed ella Surselva insumma. Norbert Berther, emploiau dalla Biblioteca
cantunala a Cuera, présenta quella impurtonta instituziun, déclara siu
svilup, sia organisaziun e siu intent. Aluis Maissen, Sumvitg/Wald, de-
dichescha siu artechel allas NODAS-CASA, lur origin e lur significaziun.
Per finir aschunta el la gliesta da quels segns pil vitg da Rabius. Dunna
Ursula Brunold-Bigler, Cuera, ha fatg a Vella ina retscherca davart las
JARVAS MEDICINALAS e présenta ussa ils résultats als lecturs digl Ischi
semestril. La fin da quest numer fa sco adina la cronica sursilvana, redi-
gida da Norbert Berther. - Artechels pil proxim Ischi semestril ein da tar-
metterentochen miez fevrer1979.

